
An Obarfuula: In dar Schual froo-
gat dar Lehrar dar khlii Hansli,
ob är au dZee butza tej. Säbb denn
sihhar, said dar Hansli, abar jetz
khönni är nitta, well siina Vattar
dZaabürschta in da Widarhooligs-
khurs mitgnoo hej
In Sahha Zeebutza sej dar Khantoon

Sanggalla fuarand, isch inara
Röportaasch vu dar Schwizzar II-
luschtriarta gschtanda. In allna
Sanggallar Schuala müassandi alli
Schüalar jeede Taag untar Khon-
trolla vu da Lehrar iarni Zee butza,
alli Schualhiiiisar sejandi darzua
priima uusgrüschtat und dLehrar
sejandi schpeziell uusbildat in dar
Methodikh vum Zaabiirschtali-
Schport. Schribbt dia Illuschtriart.
Im < Oschtschwizzar Tagblatt >

schribbt Felix Rorschacher, är sej
denn nitt ganz übarzooga, daß dar
ganz Khantoon Sanggalla asoo
voorbildlich in Sahha Zeebutza sej.
Zum Bejschpiil zRoorschach hejand
zZaanärzt an äxtra Schualzaan-
kliinikh wella. Abar dSchualgmaind
sej dargääga gsii. Dua hend Zaan-
ärzt varlangt, dLehrar söllandi dar-

für sorga, daß dGoofa untar iarnar
Khontrolla in dar Schual dZee
butza tejandi. Abar oha, do sind a

Tail Rorschachar Lehrar nitt darfür

zhaa gsii. Das khemmi nitt in
Froog, daß ma ails da Lehrar aa-
henkha tej, dEltara söllandi darfür
sorga, daß iarni Goofa suubari Zee

hejandi, susch wärdi no übar khurz
odar lang varlangt, daß dar Lehrar
no Khindar baada müassi, da Maitla
dHoor schträäla und da Buaba ab-
gschprungni Khnöpf aanääha.
I bin dargääga, daß ma dLehrar
für alias und jeedas iischpannt. Ma
sötti vu Eltara varlanga khönna,
daß sii imschtand sind, iarna Goofa
untar andarm au zZeebutza bej-
zbringa, jeeda Taag, und jeeda Taag
drejmool. Sötti ma maina. I glau-
bas zwor nitta. Solang nemmli we-
dar dar Vattar no dMama mit am

guata Bejschpiil voraagöönd, nüt-
zand alli guata Schprüch und Pla-
khäätli khai alta Huat. As schtoot
abar um dZee vu da Khindar asoo
schlächt, daß aifach aswas gmacht
wärda muaß. Also häära mit da
Lehrar?? Schtatt am Schualmorga
singa odar bätta dZee butza
I säägas aigantli nitt gäära:
Villichtar sötti sich a Lehrargenerazi-
oon opfara, zum a Genarazioon
Lütt häära zzüühha, denna
zZeebutza asoo in Flaisch und Bluat
iina ggangan isch, daß as in Zua-
khumpft dSchual nümma bruucht,
zum Sahha duura zfüara, wo ai-
düttig an Aagläägahait vu dan
Eltara sii sötti.

itunter gibt man schrecklich an,

doch kann man elend stranden;

ich sah schon manchen Vordermann

auf seinem Hintern landen.

So mancher sah zu sich empor
in aufgeblähter Heldenpose,

doch kurze Zeit darauf verlor
der Übermensch die Unterhose.

Richard Drews

